
La fonologjie e je ché part de gramatiche che e studie 1 “suns” di une lenghe (fonemis),!
ven a stdi vocdls e consonantis, la maniere che si cumbinin par forma peraulis e frasis
(fonotassi e regulis fonologjichis) e la prosodie (acent, intonazion, durade e ritmi). I fonemis
di une lenghe a vegnin scrits cun letaris (grafemis) o combinazion di plui letaris o di letaris e
segns (diacritics).

La descrizion fonologjiche de lenghe furlane presentade tai prins cinc cjapitui di cheste
Gramatiche e je incentrade su la analisi des varietats centrals, ma e ripuarte ancje cualchi dat
dialetologjic di altris zonis dal Fritl. Lis varietats centrals — che a son la fonde de lenghe
standardizade (furlan comun) — a contin la plui part dai fevelants furlans, a mostrin une fuarte
omogjenitat (ancje se no mancjin diferencis dialetéls) e a gjoldin di un maidr lustri. Chest al a
fat di maniere che il furlan centrél al e stat doprat tant che lengac leterari fin dal secul XVI, la
cussi clamade koiné leterarie furlane (Marchetti 1950; Francescato 1966, pp. 100-101;
D’Aronco 1982; Francescato - Salimbeni 2004)

1.1. Fonemis vocalics

Tal sisteme fonologjic (inventari fonematic) des vocals dal furlan comun si puedin
distingui doi criteris di catalogazion: I’acent e la lungjece (cuantitat). Cussi o vin vocils sot
acent (tonichis) o cence acent (atonis) e vocals lungjis o curtis.

In sede toniche (sot acent) i fonemis vocalics dal furlan centrdl a presentin 4 grats di
vierzidure (distance jenfri lenghe e palat): viert /a/, medio-viert /e/ /o/, medio-sierat /e/ /o/,
sierat /1/ /u/. Invezit in sede atone (no acentade) 1 grats di vierzidure a son dome 3: di fat al e
un so6l grat medi /e/ /o/ cuntune realizazion intermedie. Il furlan nol a fonemis vocalics centrai
medis o alts,? ni fonemis anteriors tarondats, ni posteriors no-tarondats (aprocheii).

Il sisteme vocalic dal furlan central al ¢ duncje costituit di dos schiriis di 7 fonemis
(luncs e curts) in sede toniche e di une schirie di 5 fonemis in sede atone (sul acent v. § 5.1).

! In fonologjie i fonemis si segnin jenftri sbaris, es. glimug /gli'mutf/, invezit lis trascrizions fonetichis a son jentri
parentesis cuadris [gh'maif].

2 Realizazions centréls di vocals a puedin compari come variantis libaris o posizionals (alofons), ma no an statfit
fonematic.

vocéls tonichis (acentadis) vocéls atonis (no acentadis)
curtis | lungjis
sieradis | 1 /1/ uu/ | 1 hf i/ sieradis | 7 /1/ u fu/
medio-sieradis | e /e/ o /ol | é /el 6 /o:/
mediis | e /e/ o /o/
medio-viertis | e /e/ o /a | é /el o /a:/
viertis a /a/ | a la:/ viertis a /a/

Tab. 1.1 - Fonemis vocalics (jenfri sbaris) e 16r grafie (in corsif).

In realtat la oposizion fra vocals medio-viertis e medio-sieradis /e/ ~ e/, /e:/ ~ [e:/, [a/ ~
/ol, /2:/ ~ /o:/ si cjate dome in pocjis varietdts centrals e a an un scjars rindiment funzional,
ven a stal a son une vore pocs 1 cas che a distinguin peraulis diferentis dome par cheste
diference di pronunzie de vocal toniche: fiere /'fjere/ “marcjat franc” ~ fiere /'fjere/
“temperadure alte dal cuarp”, sede /'sede/ “fibre produsude dai cavalirs” ~ sede /'sede/ “puest,
Itic di une dite o di un event”, veris /'veris/ (plur. di veri) ~ veris /'veris/ (plur. di vere), més
/'me:s/ (plur. di mé) ~ més /'me:s/ (part dal an), (a) forin /' forin/ (di ford) ~ (a) forin /' forin/
(di jessi), dés /'do:s/ “2” f. ~ dés /'do:s/ “governador di Vignesie”, e v.i.2

Te tabele 1.2 e ven mostrade la frecuence relative (fra vocals e fra ducj 1 fonemis) di

ogni vocal (Finco 2015, p. 32).* In total lis vocals a tegnin dentri poc mancul dal 40% des
0COrIncis:

percentudl ocorincis percentuél ocorincis
fra vocéls fra ducj i fonemis
/a/ 27,678 % 11,024 %
/e/ 27,331% 10,885 %
/i/ 22,281 % 8,874 %
/o/ 13,946 % 5,554 %
[u/ 8,763 % 3,490 %

39,828 % totél des vocals

Tab. 1.2 - Frecuence des vocals.

3 No dutis lis varietats centrals a presentin chestis cubiis minimis, stant che par tancj cés il nivelament distributif
al a produsiit une omofonie perfete fra i doi membris de oposizion: p.e. a Tarcint veris [ veris] (plur. di veri) =
veris ['veris] (plur. di vere), més [me:s] (plur. di mé) = més [me:s] (part dal an), e v.1.

* Te tabele no si fas distinzion fra vocéls lungjis e curtis o fra atonis e tonichis, par tant chés medio-viertis a sono
stadis contizadis adun cun chés medio-sieradis.

1.2. Cuantitat fonologjiche

1.2.1. Distribuzion des vocals tonichis lungjis

Tal sisteme vocalic des varietats centrals e dal furlan standard la cuantitat vocaliche e a
valor distintif tra diferents elements lenghistics. No si trate pero de continuazion de oposizion
cuantitative presinte tal latin, ma je il risultat di proces fonologjics seguitifs e ancjemo in vore
tal furlan di cumo.

Lis vocals fonologjicamentri lungjis (te grafie uficial segnadis cul acent circonfles 7) a
son simpri tonichis e a ocorin soredut in dés posizions:

1) inte silabe final sierade cuntune code di une sole consonante, che no sedi ni une
nasal, ni une africade postalveolar, ni une oclusive palatal;

2) inte silabe vierte final, ma dome in pocs monosilabis (jé, mé, tré, vué, ché, no, so, to,
v6) e soredut tai infinits verbai di I, II e IV coniugazion.

In chestis dos posizions lis vocils lungjis a formin une oposizion aes vocals curtis
corispondentis, che e pues distingui peraulis cun significat diferent: lat /'lat/ ~ lat /'1a:t/, brut
/'brut/ ~ brit /"bru:t/, mut /'mut/ ~ mit /'mu:t/, mil /'mil/ ~ mil /'mi:l/, pas /' pas/ ~ pds /'pa:s/,
sclaf /'sklat/ “pataf” ~ scldf /'skla:f/, e v.i.; di /'di/ “zornade” ~ di /'di:/ “feveld”, (al) cjanta
/can'ta/ ~ cjantd /can'ta:/, (al) muri /mu'ri/ ~ muri /mu'ri:/, e v.i. Al va dit pero che inte silabe
final vierte la lungjece fonologjiche si realize pardabon dome in cualchi varietat dal alt Fritl e
de aree montane, di altris bandis la durade fonetiche des vocals in cheste posizion e je curte:
cjantd [can'ta] = cjanta [can 'ta].

Par antic il slungjament des tonichis medio-sieradis /e/ /o/ (< lat. E/I, O/U) al veve
produsiit rispetivamentri 1 ditoncs /el/ e /ou/ — conservats tal Friil ocidental e inte aree
montane —, che te plui part des varietats centrals si son daspo monotongats in /e:/ e /o:/: lat.
ACETU(M) > aseit > asét, LUPU(M) > louf > [6f, e v.1. Chest monotongament in cualchi cas si a
vit ancje in silabe toniche no final (es. preidi > predi [ 'pre:di], vouli > voli [ 'vo:li]), ma dome
tal sostantif pére (< poure) si segne graficamentri cul acent circonflés.’

In cualchi rare varietat (p.e. a Dartigne) il slungjament di /a/ al veve produsiit ancje une
anteriorizazion [@:] o [e:]: cldf ['kle:f], nds [ne:s], contd [kon'te:], e v.i. Pe tant che al
rivuarde 1’aspiet percetif-uditif, tal furlan central lis vocals lungjis pal solit a vegnin sintudis
come vocals ugnulis e no come ditones (fiir che intes areis za nomenadis, dula che 1 ditoncs a
son ancjemo conservats).®

La fonologjizazion des vocals lungjis e je consecuence di diviers proces fonologjics
ancjemo atifs tal furlan central:

a) sordiment des ostruintis finals (v. § 3.1): lat. PEDE(M) > pif, CLAVE(M) > cldf, CAPU(T)
> *cjav > cjdf, PRATU(M) > *prad > prat, TRABE(M) > *trav > (rdf, e v.1.;

3 Si segnin cul circonflés in penultime silabe ancje toponims tant che Davésse (loc. Davoussja), Davétri (loc.
Davuatri), Détris, Frésis (loc. Freisas), Pridle (loc. Prioule, Prieule) e v.1.

8 Siben che lis misurazions spetrografichis in cualchi varietit a mostrin che i valérs des primis dos formantis a
puedin riva di la de suee diferenzial intant de articolazion dal segment. Soredut lis gjenerazions plui anzianis a
articolin /e:/ e /0:/ come ['ee] e ['00], cun lizér ma progressif sbassament dai valors de seconde formante dilunc
de articolazion dal segment.

b) disdopleament des consonantis licuidis /r, I/:" CARU(M) > cjdr ~ CARRU(M) > cjar,
MEL > mil ~ MILLE > mil, e v.1.;%

¢) monotongazion di /ei/ e /ou/ di diferente origjin: lat. NIVE(M) > neif > néf, NEPOTE(M)
> nevout > nevét, DIGITU(M) > deit > dét, POPULU(M) > poul > pél, HODIE > vuei > vué, lat. tart
ILLAEI > jei > jé, e V.1.

Di chescj tré proces il prin (a) al & il plui produtif.

Une vocil fonologjicamentri lungje e pues ocori ancje intun ditonc dissendent, ma dome
denant a /-1/ desinence plural dai nons masculins che a vegnin fiir tal singolar in lateral: péi
/'pe:l/ (sing. pél /'pe:l/), zai /dza:/ (sing. zal /'dza:l/), e v.i. Si puedin individua ancje des
cubiis minimis: mdi /'ma:i/ (sing. mdl /'ma:l/) ~ mai /'mai/ “non dal 5' més (Mai)”, “martiel di
batifier” e averbi temporal, e v.i.” Cundut achel tal furlan central si viot une fuarte tindince a
neutraliza cheste oposizion, che in di di vué e je plui virtual che no real. Di fat si viot che 1
fevelants a realizin ogni vocal toniche seguide di /i/ cuntune durade semilungje [] (v. sot): es.
péi ['pe1], zdi [ 'dza‘1], mdi e mai [ 'ma‘i], gjai ['3a'1], biei ['bje1], e v.1.

Une vocal fonologjicamentri lungje e pues ocori ancje inte silabe final sierade cuntune
code biconsonantiche, dula che il secont segment de code al ¢ costituit dal morfeme plural
sigmatic /+s/:*° liics /'Tu:ks/ (sing. litc /'Tuzk/), antics /an'ti’ks/ (sing. antic /an'ti:k/), e v.i. Dut
cas 1 dats fonetics a segnalin che, daspo di une vocal fonologjicamentri lungje, si verifiche
plui dispes la cancelazion de consonante ostruinte denant dal morfeme /+s/ (cfr. § 6.4.1.1):
pocs ['po:s], cldfs ['kla:s], ifs ['u:s], e v.1i. Tal cds di nons che a finissin cun /t/ si a invezit
fusion (coalessence) intun unic foneme africat /t+s/ > /ts/ (cui esits descrits tal § 2.7): es. prdts
/pra:ts/ (sing. prdt /'pra:t/). Duncje daspo di une vocal fonologjicamentri lungje in realtat si a
la fuarte tindince a realiza une code monoconsonantiche, ancje in presince di condizionaments
morfologjics.

Se di un pont di viste fonologjic si oponin doi grats di cuantitat vocaliche (curt /V/ ~
lunc /V:/), dal pont di viste fonetic — par comoditat descritive — si puedin distingui cuatris
grandecis inte durade vocaliche, determinadis dal contest e de struture silabiche: 1) vocals
curtis [a]; 2) vocals semilungjis [a'] cuntune durade maidr di cirche 1/4 rispiet aes corispetivis
curtis; 3) vocals lungjis [a:] di durade dople rispiet aes corispetivis curtis; 4) vocals
curtissimis [d] cun durade inferiér di 1/5-1/6 rispiet aes curtis corispondentis. Lis vocals
atonis a son normalmentri curtis o curtissimis.!!

1.2.2. Distribuzion des vocals tonichis curtis

Lis vocals fonologjicamentri curtis si lis cjatin in dutis lis posizions di une peraule, sedi
tonichis che atonis. Dal pont di viste pero de durade fonetiche a puedin vé realizazions
diferentis.

7 Lis vocals tonichis denant a licuide final, etimologjicamentri ugnule, si son slungjadis, mentri che denant di une
licuide tinal disdopleade a son restadis curtis.

81 tescj furlans medievai a mostrin la colade di /r/ findl, ancje cuant che al & seguit dal morfeme plural /+s/. Plui
tart /r/ final al fo restaurat, ma no tai infinits verbai.

9 Lis cubiis minimis a son dos (o plui) peraulis diferentis che a an dome un foneme diviers une di ché altre, ma
significats distints: p. es. ndf ~ néf, fari ~ lari ~ mari ~ pari.

197] segment /s/ in cheste posizion al podarés jessi considerit extrasilabic su la fonde dal principi de scjale di
sonoritit o de fuarce consonantiche.

!1 Pai valors medis de durade vocaliche relatifs a cuatri varietits furlanis v. Finco 2006a.

In particolar a ocorin:

a) inte penultime silabe vierte seguide di consonante sorde: ¢ate [ ffate], vacje [ vace],
strache | 'strake], masse [ 'mase], facil [ faffil], reful [ 'refol], e v.i.;

b) inte tiercultime silabe vierte seguide di consonante sonore: podine [ podine], regule
[ regule], cjamare [ camare], lusigne [ 'luzipe], e v.1.;

c) intal ditonc dissendent seguit di consonante tautosilabiche: laip [laip], frait [frart],
claut ['klaot], mauc [ 'mavk], e v.1.;

d) vocal fonologjicamentri curte inte silabe vierte final: buro [bu o], ami [a'mi], nimi
[n1'mi], sofa [so'fa], fi ['fi], re [ 're], e v.1.;

e) vocal fonologjicamentri curte inte silabe sierade final, seguide di une sole consonante
licuide, nasal o sibilant: fen [fen], man [man], cjaval [ca'val], (al) partis [par'tis], e v.i. Inte
plui part des varietits centrals la vocadl toniche, seguide di rotiche finadl, e risulte
foneticamentri simpri lungje, neutralizant in chest contest la oposizion cuantitative, che pero e
je mantignude inte grafie uficial: cjar [ca:r] = [ca:r] ¢jdr (cfr. Roseano 2014).

2) Lis vocals foneticamentri semilungjis a ocorin:

a) inte penultime silabe vierte seguide di consonante sonore: ridi ['ridi], babe [ 'ba be],
cjase | 'ca'ze), pale ['pa‘le], pevar [ pe var], vinars [ 'vi'nars], € v.1.;

b) intal ditonc dissendent inte silabe vierte: mai [ma1], (o) voi [vo'1], padreu [pa’dre v],
menau [me'nav], fraide [ 'fraide], joibe ['jo'ibe], freule [ 'fre'vle], baite ['ba'ite], paisse
[paise], e v.i;

c) inte silabe no final seguide di licuide, nasdl o sibilante tautosilabiche: ultime
[ wltime], svelte | 'zve lte], cjarte | 'ca'rcte], vendi [ 've'ndi], paste [ 'pa‘ste], e v.1.;

d) inte silabe final seguide di licuide, nasal o sibilante tautosilabiche o stropade: part
[pa ct], vuarp [wa'tp], sporc [spack], sglonf [zglo-mf], fals [fa'ls], cjans [ca ns], pols [po-ls],
fresc [fre'sk], puest [pwest], e v.1.

3) Lis vocals foneticamentri lungjis a corispuindin a chés fonologjicamentri lungjis inte
silabe findl sierade cun code monoconsonantiche (v. disore): marcjat [mar'ca:t], antic
[an'ti:k], zdl [dza:l], zendr [d3e na:r], cros [kro:s], if [u:f], e v.i. Come za spiegat in chest
cjapitul, intun grant numar di varietats centrals lis vocals fonologjicamentri lungjis inte silabe
vierte final a son foneticamentri realizadis come curtis, ma ancje dula che a mantegnin une
maior durade si trate di vocals semilungjis e no lungjis: es. gustd /gus’'ta:/ [gus'ta’] o [gus'ta].

4) Lis vocals tonichis curtissimis a ocorin: a) tant che realizazion di vocal
fonologjicamentri curte inte ultime silabe sierade, seguide di ostruinte sorde (infir de
sibilant): mat [mat], cjoc [c3k], trop [tcdp], pataf [pa'taf], glimug¢ [glt maGY], rigs [cits], ducj
[dGce], e v.i.; b) inte tiergultime silabe vierte, seguide di consonante sorde: letare [ létarce],
scjatule [ 'scatvle], pupule [ pGpule], passare [ pasace], fufigne [ fofine], e v.1. In chest contest
1 fonemis sierats /1/ /u/ a son realizats foneticamentri come centralizants [1] [U].

1.3. Vocdls atonis

1.3.1. Vocals pretonichis

Come za spiegat tal paragraf precedent, lis vocals atonis a son normalmentri curtis o
curtissimis. Lis vocals sieradis /i/ /u/ atonis internis pal solit a son articoladis plui
centralizantis [1] [v]. Lis vocals mediis /e/ /o/ atonis internis a son realizadis plui centralizadis
e cuntune vierzidure intermedie [€] [0] o [€] [3] rispiet aes tonichis medio-viertis /e/ /o/ e
medio-sieradis /e/ /o/.

S1 a une clare tindince ae aferesi, ven a stii la vocal atone inizial — soredut /a/ e /e/ — e
cole, soredut tee pronunzie popolar ma cualchi volte la forme aferetiche e je ancje chel faulan
normalizat: anemal > nemdl, abandond > bandond, epifanie > pifanie, inocent > nocent, ven.
alegro > legri, it. amministrazione > ministrazion, it. esplorare > splord, it. eventuale >
ventudl, e v.1.

1.3.2. Vocals postonichis

Tal furlan central lis vocals postonichis no finals a tindin a sierasi in /i/, se a son
posteriors in /u/, ancje cui prestits. Chest proces al ¢ ancjemo in vore tal furlan fevelat, soredut
tes gjenerazions anzianis: lat. TUVENE(M) > zovin, ORPHANU(M) > vuarfin, SABBATA > sabide,
ARBORE(M) > arbul, COCCULA > cocule, ven. strolego > strolic, ven. folega > folighe, it.
trapano > trapin, it. ridicolo > ridicul, e v.1.*?

Denant ae rotiche /r/ o vin invezit vierzidure in /a/, dispés ancje tai prestits: lat.
GENERU(M) > zinar, MARTY RE(M) > martar, PASSERE(M) > passar, it. semdforo > semdfar, it.
cardttere > caratar, e v.1.

1.3.3. Vocéls atonis finals

Dal pont di viste distributif la vocal atone final che si cjate plui dispés e je la /e/ (v. tab.
1.3), che intes varietats centrils e je vignude fir di une -A atone final latine,'® realizade pal
plui come [£] ([2] tal fevelat ipoarticolat): rose, femine, pape, (al) salte, e v.i. 1 prestits che a
finissin cuntune -a atone a vegnin pal solit assimilats, sostituint la vocal final cu la -e, fir che
tai nons propris no furlans o intai prestits no integrats. Mancul frecuente e je la /i/ atone final,
articolade come [1] (realizade [&] intune largje aree a nord-est di Udin):* mari, fradi, spiell,
zenoli, lavri, viodi, pierdi, (o) cjanti, (che al) fasi, e v.i. Une vore plui rare ¢ je la /o/ atone
final, presinte soredut intai prestits venits e talians, realizade [3] (cualchi volte [¢]):¥ vecjo,
mascjo, coragjo, treno, gjelato, e v.1. Infin e je une vore rare la /u/ atone final (realizade come
[0]), che o cjatin tai ditoncs finai (partant une semivocal [g]) e tal pronons persondi enclitics:
padreu, menau, sintilu, scoltdju, e v.1.

12 In tantis varietdts periferichis si manten il grat medi di vierzidure, es. a Riguldt: zoven [d3-], vuarfen [w-].
sabedo, darbol, cocolo, e v.1.

13 No mancjin perd varietits centrils cun esit /a/ (es. te zone a ovest di Cividat), che par altri al & tipic dal furlan
ocidental e isuntin e di une vore di varietats de Cjargne ocidental, cun realizazion svariade: [a] [e] [a] [®]. A
Rigulat e For Davétri ’esit al & invezit la vocal posterior [a].

! Tes varietits ocidentils dongje dal confin de aree venetofone, al puest de /i/ atone findl e comparis /e/, es. a
Davian: mare, frade, spiele, denole, lavre, vede, piarde, cjante [f-], e v.1.

15 Tes varietéts ocidentals (infiir perd chés dongje de aree venetofone) e in cualchi varietit dongje de rive gampe
dal bas Tiliment al puest de /o/ atone final tai prestits e comparis la /u/, es. a Pofavri: vecju, mascju, coragju, e
v.i.

percentuél ocarincis
vocals atonis finéls

/a/ -

e/ 71,765 %
/i/ 22,745 %
o/ 3,637 %
Ju/ 1,853 %

Tab. 1.3 Frecuence dai fonemis vocalics atonis finals.

